
				এই পাতাটির মুদ্রণ সংশোধন করা প্রয়োজন। 
S8O রবীন্দ্র-রচনাবলী
রক্ষিণী । মহারাজ অজাতশত্রু দেবদত্তের কাছে দীক্ষা নিয়েছেন। তিনি অশোকতলে প্রভুর আসন ভেঙে 储
মালতী। হায় হায় দিদি, হায় হয়, আমার দেখা হল না। আমার ভাগ্য মন্দ, ভেঙে গেল সব ! শ্ৰীমতী । কী বলিস মালতী । তার আসন অক্ষয় । মহারাজ বিঘিসায় যা গড়েছিলেন। তাই ভেঙেছে। প্রভুর আসনকে কি পাথর দিয়ে পাকা করতে হবে। ভগবানের নিজের মহিমাই তাকে রক্ষা করে। রক্ষিণী । রাজা প্রচার করেছেন সেখানে যে-কেউ আরতি করবে, তবমন্ত্র পড়বে, তার প্রাণদণ্ড হবে। শ্ৰীমতী, তা হলে তুমি আর কী করবে। এখানে ?
শ্ৰীমতী । অপেক্ষা করে থাকব ।
রক্ষিণী । কতদিন ? শ্ৰীমতী। যতদিন না পূজার ডাক আসে। যতদিন বেঁচে আছি ততদিনই। রক্ষিণী। পূর্ব হতে আজ তোমার কাছে ক্ষমা চাচ্ছি। শ্ৰীমতী।
শ্ৰীমতী । কিসের ক্ষমা ? রক্ষিণী । হয়তো রাজার আদেশে তোমাকেও আঘাত করতে হবে ।
Š 66 vēl রক্ষিণী । সে আঘাত হয়তো রাজবাড়ির নটীর উপরে পড়বে, কিন্তু প্রভুর ভক্ত সেবিকাকে আজও আমার প্ৰণাম, সেদিনও আমার প্রণাম, আমাকে ক্ষমা করো।
শ্ৰীমতী। আমার প্রভু আমাকে সকল আঘাত ক্ষমা করবার বর দিন। বুদ্ধো খমতু ! বুদ্ধো খমতু!
অন্য রক্ষিণীর প্রবেশ
দ্বিতীয় রক্ষিণী । রোদিনী !
প্রথম রক্ষিণী । কী পটালী ?
পটলী । ভগবতী উৎপলপৰ্ণাকে এরা মেরে ফেলেছে।
রোদিনী । কী সর্বনাশ !
শ্ৰীমতী । কে মারলে ?
পটলী । দেবদত্তের শিয্যের ।
রোদিনী । রক্তপাত। তবে শুরু হল। তাই যদি হলই তা হলে আমাদের হাতেও অস্ত্ৰ আছে। এ পাপ সইবে না। এ যে প্রভুর সংঘকে মারলে । শ্ৰীমতী, ক্ষমা চলবে না, অস্ত্র ধরে।
শ্ৰীমতী । লোভ দেখিয়ো না রোদিনী । আমি নটী, তোমার ঐ তলোয়ার দেখে আমার এই নাচের হাতও চঞ্চল হয়ে উঠল।
পটলী । তা হলে এই নাও ।
তরবারি দান
শ্ৰীমতী । (শিহরিয়া হাত হইতে তলোয়ার পড়িয়া গেল) নানা ! প্রভুর কাছ থেকে অন্ত্র পেয়েছি। চলছে আমার যুদ্ধ, মাির পরান্ত হােক, প্রভুর জয় হােক!
পটলী। চল রোদিনী, ভগবতীর দেহ বহন করে নিয়ে যেতে হবে শ্মশানে।
[উভয়ের প্রস্থা কয়েকজন রক্ষিণী সহ রত্নাবলীর প্রবেশ
রত্নাবলী । এই যে এখানেই আছে। ওকে রাজাদেশ শুনিয়ে দাও । রক্ষিণী । মহারাজের আদেশ এই যে, তুমি নটী, তোমাকে অশোকবনে নাচতে যেতে হবে। শ্ৰীমতী । নাচ ! আজি ! মালতী । তোমরা এ কী কথা বলহু গো ! মহারাজের ভয় হল না। এমন আদেশ করতে ?











[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(নবম_খণ্ড)_-_সুলভ_বিশ্বভারতী.pdf/২৫০&oldid=820480' থেকে আনীত


				
			

			
			

		
		
		  
  	
  		 
 
  		
  				১২:৩৮, ২২ জুলাই ২০১৭ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১২:৩৮টার সময়, ২২ জুলাই ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








